ՀԻՄՆԱՎՈՐՈՒՄ
ՀԱՅԱՍՏԱՆԻՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ  29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
  1.1  Որոշման նախագծի ընդունումը պայմանավորված է ՀՀ ԳՆ սննդամթերքի անվտանգության պետական ծառայության /այսուհետ Ծառայություն/ կողմից օգտագործվող Լամբրոն ծրագրային  վերազինման, սպասարկման, հաշվետվողականության բարձրացման, թարմացման, աշխատակիցների վերապատրաստման, ուսուցողական ձեռնարկների ստեղծման, համակարգի միջերեսի վերածրագրավորման, շարժական սարքավորումների  և Հայաստանի Հանրապետության նախագահի 2014 թվականի ապրիլի 22-ի ՆԿ-50-Ն կարգադրության հավելվածի 10-րդ կետով սահմանված Մեկ կանգառ, մեկ պատուհան սկզբունքի ինտեգրման հետ կապված խնդիրների լուծման նպատակով: Լամբրոն համակարգը Ծառայության կողմից կիրառվող էլեկտրոնային կառավարման միասնական ավտոմատացված տեղեկատվական համակարգ է, որը սպասարկում է Ծառայության հիմնական գործառույթների կատարման բոլոր փուլերում: Այն ուղղված է ՀՀ-ում սննդամթերքի անվտանգության, անասնաբուժության եւ բուսասանիտարիայի, ինչպես նաեւ ոլորտային սահմանային հսկողության իրականացման արդյունավետության բարձրացման հետ կապված խնդիրները կարգավորելու նպատակով:

1.2 Լամբրոն էլէկտրոնային կառավարման համակարգի օգտագործման և կառավարչական գործիքների ամբողջական փաթեթի առավելություններն են՝

1․ Օգտատերերի համար ապահովում է առավելագույնս հարմարեցված միջավայր` հաշվի առնելով յուրաքանչյուր օգտատիրոջ պատասխանատվության շրջանակը և նեղ մասնագիտական տարրերը։
2․ ՍԱՊԾ աշխատակիցներին հնարավորություն է տալիս կատարել  ամբողջական վերահսկում հետևյալ որոշիչներով.
1) ապրանք, ապրանքի տեսակ, ապրանքի տեսակ ըստ սահմանային վերահսկողության,
2) տնտեսվարող սուբյեկտ, գործունեության ոլորտ, համայնք, տարածաշրջան,
3) կենդանու տեսակ, կենդանիների գրանցում, կենդանու փոխադրամիջոց, կենդանու տեր, կենդանու հիվանդություն,
4) բույսերի հիվանդությունների գրանցում, ցանքատարածությունների գրանցում,
5) վնասակար օրգանիզմներներ, վնասակար օրգանիզմների գրանցում։
3․ Հնարավորություն է տալիս կազմել տնտեսվարող սուբյեկտների մշտադիտարկման պլանը` կախված նրանց գործունեության ռիսկայնությունից, գործունեության ոլորտից։
4․ Կատարում է գործող լաբորատորիաների գրանցում, ցուցանիշների և ցուցանիշների խմբերի գրանցում, նմուշների և նմուշառման  ակտերի գրանցում։
5․ Ներմուծման և արտահանման հայտերի կազմում և լրացում,   իրավական ակտերի գրանցում, փաստաթղթերի հաշվառում։
6․ Ապահովում է գրանցում ռեեստրում, ինչպես նաև սինքրոնիզացիա ԵԱՏՄ ռեեստրների հետ։
7․ Թույլ է տալիս կազմակերպել ահազանգերի նկատմամբ ադեկվատ արձագանքում ահազանգերի գրանցման գործիքի միջոցով։
8․ Ապահովում է ստուգումների կազմակերպման և վերլուծական գործընթացը։
9․ Հնարավորություն է տալիս կատարել վարչական վարույթների գրանցում և ընթացքի վերահսկում։
2.Առաջարկվող կարգավորման բնույթը
ՀայաստանիՀանրապետության կառավարության 2016 թվականի դեկտեմբերի  29-ի N 1313-Ն որոշման մեջ լրացումներ և փոփոխություններ կատարելու և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը գումար հատկացնելու մասին ՀՀ կառավարության որոշման նախագծով առաջարկվում է ՀՀ ԳՆ սննդամթերքի անվտանգության պետական ծառայությանը տրամադրել 27,000.0 հազ. դրամ:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ԳՆ սննդամթերքի անվտանգության պետական ծառայության աշխատակազմի կողմից:
4.Ակնկալվող արդյունքը
   ՀայաստանիՀանրապետության կառավարության 2016 թվականի դեկտեմբերի  29-ի N 1313-Նորոշման մեջ լրացումներ և փոփոխություններ կատարելու և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը գումար հատկացնելու մասին ՀՀ կառավարության որոշման նախագծի ընդունման դեպքում ՀՀ ԳՆ սննդամթերքի անվտանգության պետական ծառայությանը կհատկացվի 27,000.0 հազ. դրամ:

